
5.febrúar 2025 kl 17:15 

Fundargerð hverfisráðs Raufarhafnar.  

 

1. Aðeins eitt mál á dagskrá, athugasemdir við aðalskipulag Norðurþings.  

Hverfisráð hefur rýnt aðalskipulagstillögu Norðurþings síðustu vikur.  

Hverfisráð þakkar fyrir kynningarfundinn um aðalskipulag Norðurþings sem haldinn var 

miðvikudaginn 22. janúar sl. Hins vegar vill það gera eftirfarandi athugasemdir við fundinn 

sjálfan: 

Almenn kynning á aðalskipulaginu þar sem starfsmaður Eflu fór yfir helstu þætti var góð í 

sjálfu sér. Hins vegar vantaði að fara sérstaklega yfir það sem snéri að Raufarhöfn. Í 

kynningargögnum var t.d. kort af Raufarhöfn sem var aldrei sýnt. Hverfisráð hefði viljað fá 

yfirferð á því korti og þeim breytingum sem hafa komið inn síðan á síðasta skipulagi. 

Fundartíminn var of stuttur. Ekki gafst nægur tími til að eiga samtal um breytingarnar þar sem 

næsti fundur átti að byrja á Kópaskeri kl. 20:00. Þetta eru viðamikil gögn og skiljanlegt að 

mörgum finnist það vera torf að fara yfir þau. Þess vegna eru svona kynningarfundir mjög 

mikilvægir fyrir íbúa og samtalið á svona fundum enn mikilvægara. Flestir bíða með 

athugasemdir þar til eftir kynningarfund. Tíminn til að gera þær er í styttra lagi, aðeins til 9. 

febrúar og Hverfisráð hefur fengið ábendingar frá íbúum um að þessi tími sé ekki nægilega 

langur.  

Hverfisráð vill koma því á framfæri að þó svo að gott sé að klára aðalskipulagið í vor þá erum 

við að tala um skipulag sem á að gilda til 2045. Því skiptir það ekki miklu máli þó það komi 

ekki til framkvæmd fyrr en í haust eða vetur. Það er mikilvægara að íbúar fái góða kynningu á 

aðalskipulaginu. Í þessu samhengi er einnig vert að nefna að íbúar austan Tjörnes eru 

hlutfallslega mun færri en á Húsavík og því mun færri sem rýna skipulagstillöguna á 

austursvæðinu með staðbundna þekkingu. Einnig eru allir í vinnuhópi um skipulagið búsettir 

á Húsavík og þeir ekki eins staðkunnugir hér fyrir austan og á sínu svæði sem gæti komið 

niður á austursvæðinu.  

 

Hverfisráð kláraði á fundinum athugasemdir sem hafa verið í vinnslu og formanni 

nefndarinnar, Ingibjörgu Hönnu Sigurðardóttir falið að koma þeim til skila á Skipulagsgátt.  

 

Fleira ekki gert og fundi slitið kl 20:10 

